
		ਨੈਵੀਗੇਸ਼ਨ 'ਤੇ ਜਾਓ
		ਸਰਚ ਤੇ ਜਾਓ
		ਇਹ ਸਫ਼ਾ ਪ੍ਰਮਾਣਿਤ ਹੈ
ਤੇਰੇ ਵਰਗੇ ਸੋਹਣੇ ਨੌਜਵਾਨਾਂ ਉੱਤੇ ਤਾਂ ਇਹੋ ਜਹੀਆਂ ਕੁੜੀਆਂ ਮਰ ਮੁਕ ਜਾਂਦੀਆਂ ਨੇ। ਤੇ ਵੀਰੇਂਦਰ ਨੇ ਆਪਣੇ ਦੋਸਤ ਵਲ ਘਿਣਾ ਦੀ ਨਜ਼ਰ ਨਾਲ ਵੇਖਿਆ।

ਵੀਰੇਂਦਰ ਨੇ ਬਹੁਤ ਕੋਸ਼ਸ਼ ਕਰ ਕੇ ਉਸ ਨਾਲ ਜਾਣ ਪਛਾਣ ਕੀਤੀ ਤੇ ਉਸ ਨਾਲ ਨੱਚਣ ਦੀ ਇੱਛਾ ਪ੍ਰਗਟ ਕੀਤੀ। ਨਲਨੀ ਨੇ ਬੇ-ਪ੍ਰਵਾਹੀ ਨਾਲ ਤਕਦਿਆਂ ਤੇ ਹੌਲੀ ਜਹੀ ਮੁਸਕ੍ਰਾਂਦਿਆਂ ਹੋਇਆਂ ਉਸੇ ਦੀ ਦਰਖ਼ਵਾਸਤ ਸਵੀਕਾਰ ਕਰ ਲਈ। ਵੀਰੇਂਦਰ ਦਾ ਦਿਲ ਜ਼ੋਰ ਜ਼ਰ ਨਾਲ ਧੜਕ ਰਿਹਾ ਸੀ। ਉਸ ਨੂੰ ਡਰ ਸੀ ਕਿ ਨਲਨੀ ਦਿਲ ਹੀ ਦਿਲ ਵਿਚ ਮੇਰੀ ਘਬਰਾਹਟ ਤੇ ਹਸੇਗੀ। ਨਲਨੀ ਦੇ ਨਾਲ ਨਾਚ ਕਰਦਿਆਂ ਵੀਰੇਂਦਰ ਦੇ ਸਰੀਰ ਵਿਚ ਬਿਜਲੀ ਦੌੜ ਗਈ। ਓਸ ਨੂੰ ਏਸ ਤਰਾਂ ਜਾਪਦਾ ਸੀ ਜਿਵੇਂ ਓਹ ਹਵਾ ਵਿਚ ਉਡਦਾ ਜਾਂ ਰਿਹਾ ਹੈ। ਅਜ ਤਕ ਓਸ ਨੂੰ ਕਿਸੇ ਇਸਤ੍ਰੀ ਨੇ ਆਪਣੀ ਵਲ ਇਤਨਾ ਨਹੀਂ ਸੀ ਖਿਚਿਆ। ਨਾਚ ਦਾ ਸਾਰਾ ਸਮਾਂ ਇਕ ਸੁਪਨੇ ਦੀ ਤਰ੍ਹਾਂ ਲੰਘ ਗਿਆ।


ਵੀਰੇਂਦਰ ਘਰ ਵਲ ਜਾ ਰਿਹਾ ਸੀ ਤੇ ਸਾਰਾ ਰਸਤਾ ਓਸ ਦੀਆਂ ਅੱਖੀਆਂ ਅੱਗੇ ਏਹੋ ਖਿਆਲ ਫਿਰਦੇ ਰਹੇ । ਬਿਸਤਰੇ ਤੇ ਲੇਟਿਆ ਤਾਂ ਭੀ ਏਹੋ ਖਿਆਲ ਸਾਮਣੇ ਸਨ ਤੇ ਉਸ ਦਾ ਸਰੀਰ ਏਹਨਾਂ ਖਿਆਲਾਂ ਨਾਲ ਆਨੰਦ ਪ੍ਰਾਪਤ ਕਰ ਰਿਹਾ ਸੀ। ਹੁਣ ਤਕ ਨਲਨੀ ਦੇ ਪਤਲੇ ਤੇ ਨਸ਼ੀਲੇ ਹੋਠ ਮੁਸਕਾਨ ਦੇ ਪ੍ਰਭਾਵ ਨਾਲ ਅਧ-ਮੀਟੇ ਜਾਪਦੇ ਸਨ ਤੇ ਓਹਨਾਂ ਵਿਚ ਓਸ ਦੇ ਚਿੱਟੇ ਦੰਦ ਮੋਤੀਆਂ ਵਾਂਗ ਚਮਕ ਰਹੇ ਸਨ। ਉਸ ਦੀਆਂ ਮਸਤ ਅੱਖਾਂ ਬਾਕੀ ਦੇ ਨੱਚਣ ਵਾਲਿਆਂ ਨੂੰ ਬੇ-ਪ੍ਰਵਾਹੀ ਨਾਲ ਵੇਖ ਰਹੀਆਂ ਸਨ । ਓਹ ਘੜੀ ਮੁੜੀ ਸਿਰ ਨੂੰ ਇਸ ਤਰਾਂ ਝਟਕਦੀ ਸੀ, ਜਿਵੇਂ ਕਿ ਮੂੰਹ ਉੱਤੇ ਆਏ ਹੋਈ ਵਾਲਾਂ ਨੂੰ ਹਟਾ ਰਹੀ ਹੈ । ਅਜੇ ਤਕ ਓਸ ਦਾ ਸੁਗੰਧੀ ਭਰਿਆ ਸਵਾਸ

		 ਇਸ ਸਫ਼ੇ ਵਿੱਚ ਆਖ਼ਰੀ ਸੋਧ 21 ਮਈ 2019 ਨੂੰ 21:20 ਵਜੇ ਹੋਈ।
	ਇਹ ਲਿਖਤ  ਕ੍ਰਿਏਟਿਵ ਕਾਮਨਜ਼ ਐਟਰੀਬਿਊਸ਼ਨ-ਸ਼ੇਅਰਅਲਾਈਕ ਲਸੰਸ ਤਹਿਤ ਉਪਲਬਧ ਹੈ;
ਹੋਰ ਸ਼ਰਤਾਂ ਲਾਗੂ ਹੋ ਸਕਦੀਆਂ ਹਨ।

